
         CIVIC INITIATIVES ASSOCIATION

სამოქალაქო ინიციატივების ასოციაცია

___________________________________________________________________________

ფოტოების, ნახატებისა და ესეების/ჩანახატების კონკურსი ახალგაზრდებისთვის
არასამთავრობო ორგანიზაცია „სამოქალაქო ინიციატივების ასოციაცია“ პროექტის ფარგლებში „მრავალფეროვნება - ჩვენი სიძლიერე“ აცხადებს ფოტოებს, ნახატებისა და ესსების კონკურსს ახალგაზრდებისთვის. 
კონკურსის თემებია:

· „მე ეს მაწუხებს, შენ?“ 
· „მე ჩემი ქვეყნის აქტიური მოქალაქე ვარ“, 
· „ჩემი თვალით დანახული რეალობა“, 
· „ჩემი თვალით დანახული ახალგაზრდობა“,
· „მრავალფეროვნებაშია ჩვენი ძალა“, 
· „გუშინ, დღეს, ხვალ“.
კონკურსში მონაწილეობის მსურველებმა უნდა შეარჩიონ ზემოთ ჩამოთვლილი თემებიდან ერთ-ერთი. თემაზე შეიძლება მომზადდეს, როგორც ფოტო, ისე ნახატი ან ესსე. 

კონკურსის მიზანია ახალციხისა და ახალქალაქის მუნიციპალიტეტებში მცხოვრები ახალგაზრდების გააქტიურება, მათს ირგვლივ არსებულ პრობლემებსა და გამოწვევებზე მეტი პასუხისმგებლობის გამოჩენა, ახალგაზრდა თაობის წინაშე მდგარი გამოწვევების გააზრების, შეფასებისა და ანალიზის უნარის გამომუშავება; მოქალაქეობრივი თვითშეგნების ამაღლება; 
პროექტისთვის „მრავალფეროვნება - ჩვენი სიძლიერე“  მნიშვნელოვანია, რომ ახალგაზრდებმა კარგად გაიაზრონ არსებული პრობლემებისა და გამოწვევების აქტუალობა და მნიშვნელობა, შესძლონ მოვლენის დანახვა,  შეფასება და მათზე საკუთარი მოსაზრებების ჩამოყალიბება და სხვისთვის ამ პრობლემის უკეთ დანახება და მოგვარების გზებზე ფიქრის დაწყება.

კონკურსის ზოგადი პირობები:
· კონკურსში მონაწილეობის მიღება შეუძლიათ 15-29 წლის ახალგაზრდებს, რომლებიც ცხოვრობენ ახალციხისა და ახალქალაქის მუნიციპალიტეტში.

ნახატების კონკურსის პირობები:

· საკონკურსო ნამუშევრები უნდა იყოს ნებისმიერ ფორმატში;
· თითოეულ კონკურსანტს შეუძლია წარმოადგინოს მაქსიმუმ 2 ნამუშევარი;
· საკონკურსო ნაშრომი შესრულებული უნდა იყოს არა უმეტეს A3 ფორმატის ფურცლის ზომისა.

ფოტო კონკურსის პირობები:
· ფოტოკონკურში მონაწილეობას ვერ მიიღებენ გრაფიკული, ან ფოტომონტაჟის გამოყენებით შექმნილი ფოტოები;

· ყველა კონკურსანტმა cia.association@gmail.com-ზე უნდა გამოგზავნოს არა უმეტეს 2 ნამუშევარი;

· ნამუშევრის გამოგზავნისას გამოიყენეთ ფოტოს მიმაგრების, ‘Attachment’-ის ფუნქცია;
· არაეთიკური, შეურაცხმყოფელი ნამუშევრები ვერ მიიღებენ მონაწილეობას კონკურსში;
· კონკურსში მონაწილეობას ვერ მიიღებენ თემატიკასთან შეუსაბამო ნამუშევრები;
· კონკურსში მონაწილეობისთვის აუცილებელია ფოტოს ზომა იყოს მინიმუმ 1200x800 პიქსელი.

ესსების კონკურსის პირობები:
მათ, ვისაც გაქვთ წერის ნიჭი, გთავაზობთ ახალ, უნიკალურ შესაძლებლობას! 

ესეების კონკურსი გახლავთ საუკეთესო საშუალება იმ ადამიანებისათვის, რომლებსაც გაქვთ სურვილი კონკურსის პირობებში  გამოხატოთ და დააფიქსიროთ თქვენი აზრი ერთ-ერთ საკონკურსო თემაზე; კონკურსანტს შეუძლია ასევე გააკეთოს მხატვრული ჩანახატი.
· ესსე/ჩანახატი არ უნდა აღემატებოდეს 500 სიტყვას;
· თქვენი შეხედულება არგუმენტირებულად უნდა იყოს ჩამოყალიბებული; 

· შინაარსი -კორექტური, ფაქტები - საიმედო;
· ლინგვისტურად გამართული;

· საკუთარი მოსაზრების არგუმენტებითა და მაგალითებით გამყარებული (ანალიზი);
· ესსე/ჩანახატი შესრულებული უნდა იყოს ქართულ ან სომხურ ენაზე.

საკონკურსო ნაშრომს თან დართული უნდა ჰქონდეს შემდეგი ინფორმაცია: კონკურსანტის სახელი და გვარი, ასაკი, საცხოვრებელი ადგილი, ტელეფონი (მობილური და/ან სახლის) ელექტრონული მისამართი, ფეისბუქ-გვერდის მისამართი (ასეთის არსებობის შემთხვევაში).
ის ნამუშევრები რომლებიც საკონტაქტო ინფორმაციის გარეშე გამოიგზავნება, ვერ მიიღებენ მონაწილეობას კონკურსში!

კონკურსში გამარჯვებულების შერჩევა და დაჯილდოება:
· გამოვლინდება დაახლოებით 9 გამარჯვებული ნამუშევარი - 3-3-ი თითოეული კატეგორიისთვის, აქედან 3 (სამი) გამარჯვებული შეირჩევა facebook ,,like" -ის რაოდენობის მიხედვით (ნამუშევრები განთავსდება facebook-ის გვერდზე ერთი კვირის განმავლობაში), ასევე გვეყოლება ჟიური. (2 მოწვეული, 3 ორგანიზაციის წარმომადგენელი);

· Like-ების ხელოვნური გზით მომატებაში და Facebook-ის ოფიციალური წესების დარღვევაში შემჩნეული კონკურსანტები მოიხსნებიან კონკურსიდან;

ყველა გამარჯვებული მოწვეული იქნება პროექტის დახურვის ცერემონიაზე, სადაც მოხდება გამარჯვებული მონაწილეების ნამუშევრების გამოფენა  ქ. ახალციხეში და ისინი მიიღებენ მცირე წამახალისებელ საჩუქარსა და სერთიფიკატს. 

ორგანიზაცია იტოვებს გამარჯვებული ფოტო(ებ)ის, ესეებისა და ნახატების სხვადასხვა მარკეტინგული მიზნებისთვის გამოყენების უფლებას.


ნამუშევრების მიღება მოხდება არა უგვიანეს 2014 წლის 31 იანვრისა შემდეგ მისამართებზე: 
მისამართი: .ქ. ახალციხე,  მანველიშვილის # 21, დემოკრატიული ჩართულობის ცენტრი,  10-18 სთ, კვირის გარდა
მისამართი: ქ. ახალქალაქი, ტერიანის # 25მ  „დემოკრატ მესხთა კავშირის“ ოფისი 10-17 სთ, ორშაბათი-პარასკევი
ნამუშევრები ასევე შეგიძლიათ გამოგვიგზავნოთ ელექტრონული ფოსტით: cia.association@gmail.com 
საკონტაქტო პირი: თამილა თელიაშვილი 593 003 111
გისურვებთ წარმატებას! :)

